
Şəhərin günəş şəfəqinə boyanmış, zəif küləkli bülvarında insanlar dolub – daşırdı. Hava qızmar və isti 

olsa da, sakinlər bu məkanda gəzməyi sevir. Yəqin Bülvarda dənizin sərin mehi insanların ruhunu 

oxşayır. Skameykalar hamısı dolmuşdu. Bəzilərinin üzərinə solğun payız yarpaqları, bəzilərində isə 

yaşıl, tər kimi, şux  yarpaqlar düzülmüşdü. Samir gəzintini sevsə də, çox az hallarda işindən vaxt tapıb  

dənizkənarı parkına üz tutardı. Əslində ona heç işi də mane olmurdu. Sadəcə tək gəzintidən təngə 

gəlmişdi. Axı nə qədər tənha fikirləinlə həmyoldaş olasan. Xəsislik eləmək ömürü mənasız edər və 

çürüdüb sonuna çıxar. Yaşı 25 – i keçmişdi. Evdə də valideynləri ona davamlı deyirdilər ki, “ a bala! 

Qız tap özüvə”.  

Artıq bir saatdan bir qədər çox zaman ötmüşdü. Samir günün istisində qaynar asfaltda ayaq döyməyi 

xoşlamır. Kimə xoş olar ki, bu.  Bu qalabalıqda isə oturmaq üçün skameyka axtarmaq sadəcə mənasız  

addım hesab olunmalıdır. Buna baxmayaraq, optimistyana axtarışını davam etdirirdi. 

Şəfəq, adının zülmünə qapılmağa dözümsüz görünürdü, yanaqlardan tər axmasına imkan verməyən 

mehli-güzəranlı bülvarda əhali yalnız sərin dəniz küləyinə vurulmuşdu. Onları bura gətirən amil, elə bu 

olsa gərək. Axı yayın cırhacır istisində şəhərin “zdaniya”larına girəsi də deyil.  Ağbəniz təbiətli, lakin 

dərisi günəşin piqmentlərinə qərq olunmuş bu cavan, gözəl xanım da ağlının doğruluğuna macal 

tanımayıb eləcə əyləşməyə yer axtarırdı. 

Zərrə ölçüdə ümidlərə qurşanmış axtarış prosesi deyəsən sonda öz nəticəsini üzə çıxardı. Nəhayət ki, bir 

müddət sonra Samir bir boş skamekaya rast gəlmişdi. Əlindəki su butulkasının ağzından tutub yelləyə - 

yelləyə kölgəliyə yaxınlaşdı. Cəmiyyətdi də, bəzən düşdüyün səhrada gözləmədiyin anda vadiyə rast 

gələ bilərsən. Primitivlikdən uzaq, skameyka da belə anda oazis qədər əziz görünür. Məgər səhrada 

hərəkətsiz dayanan insan tərləyərmi? Elə bülvarda da qətiyyən. Samir vadiyə enməyilə yanında bir 

qadın gördü. Şəfəq, onunla eyni skameykanı bölüşən bu cavan oğlanı önəmsəmədən, əyləşib bulvarda 

gəzən insanları incə nəzəri baxışları ilə sezirdi. Bir neçə dəqiqə də zamanın ipinə sarılıb uzaqlaşmışdı. 

Şəfəq hələ də yanındakı insana fikir vermirdi. Həmkarı ilə fərqli düşncələr bölüşən personalımız isə heç 

də məqsədsiz deyil.  Elə isə vəziyyətin belə olduğunu görən Samir ilk jestilə hekayənin təməlini qoydu: 

- Hava çox gözəldir bu gün - üzünü döndərib yanındakı xanıma növbəti dəfə baxdı - elə deyilmi? 

Şəfəq çox sakit tərzdə və qeyri gözləntili bir cavab verdi: 

- Sizcə “qız tutmaq” üçün bu jestlər artıq köhnəlməyibmi? 

- Mən qız tutana oxşayıram bəyəm? - acığlı, lakin mülayim çöhrə bir az maraq rənginə boyandı. 

Samirin bu sualı cavabsızdır.  Gözünü yenidən dənizə sarı zilləyən Şəfəq yanındakı səfehə fikir 

verməməyə çalışırdı. Hər halda o belə düşünürdü.  

- Uşaqlar sevinə - sevinə yelləncəklərdə əylənir, böyüklər bir birilə söhbət edir, sevgililər əl - ələ tutub o 

baş bu baş gəzirlər - Samir gözünü Şəfəqdən çəkmirdi - sizcə həyatın gözəlliyi bunda deyilmi? 

- ... 

 Bir neçə saniyəlik sükutdan sonra Samir yenidən dilləndi: 

- Tam səmimi etiraf edirəm ki, mən bu məkana qız tutmağa yox, sevgi tapmaq üçün gəlmişəm... 

Darıxıram!  - Samirin dedikiləri nəhayət Şəfəqi dilə gəlməyə vadar etdi: 

- Bunu mənə niyə deyirsiniz axı, mənə nə? 

- Nə bilim. - Samir çiyinlərini çəkdi - Ürəyimdə yığılmış gözəl kəlmələrdir sadəcə. Dedim bəxş edəm 

onları elə gözəl bir xanıma ki...  Qəlbimə arxayınlıq gəlsin. 

Şəfəq oğlan adamlarına yaxşı bələd idi, bilirdi ki, onları nə qədər dindirsən, bir o qədər qır saqqız olub 

yapışırlar. Ona görə də yanında bayaqdandır çənə döyən bu insan övladına cavab verməmək üçün özünü 

güclə saxlayırdı. Bircə cəhdini gözləyirdi oğlanın. Bundan sonra onu peşman edəcəyini özünə söz 

vermişdi. 

- Bilirsiniz, siz yaxşı insansınız!.. Samirin hasarın o tayına  atdığı,  Şəfəq üçün tikansız bir qızılgül kimi 

görsəndi.  Gəl indi cavab vermə də: 

- Siz hardan bilirsiniz ki, mən yaxşı insanam. Ömrünüzdə ilk dəfədir gördüyünüz birsinə yaxşı insan 

titulunu layiq bilmək sadəcə axmaqlıqdır. 

- Ona görə ki, insanlığıma qiymət verərək, burada əyləşib məni dinləyirsiniz. İndiki bir çox xanımlardan 

bir söz soruşursan, o saat pis yönə yozub insanı peşman edirlər. - Samir barmağıyla Şəfəqi işarə etdi – 

Amma siz fərqli davrandınız.  

- Mən sadəcə..... Samir onun sözünü kəsdi: 

- Dayanın! Siz mənə tanış gəlirsiniz  - Samir Şəfəqin çöhrəsini bu dəfə daha diqqətlə nəzərdən keçirməyə 

başladı. - elə bil sizi haradasa görmüşəm. 

Hm!-Samirin növbəti qəribə jesti Şəfəqin üzünə təəccüblə bərabər bir az rişxəndli təbəssüm də qatdı: 

“Qız tutmaq” üçün növbəti addım.  

- Bir daha xahiş edirəm, mənim səmimiyyətimə hörmət edin. Mən yalan danışmıram - Samir bir az 

incimiş görünürdü. - həqiqi sözümdür, elə bil hansısa bir məkanda rastlaşmışıq nə vaxtsa. 

- Ola bilər. 

Samir əslində adını bilmədiyi bu xanıma ilk baxışdan vurulmuşdu. Əsil sevgini əldə etdiyini düşünürdü. 

Ancaq görünür əsil sevgi asan ələ keçən deyil. Şəfəqin üzündə bir dərdi olduğu hiss olunmayacaq qədər, 

gümrahlıqdan kənar, gözdən yayınmayacaqdı. Hər insanın bir dərdi var amma Samir onda bu dərdin 

sevgi dərdi olduğu qənaətində idi. Hər halda bu yenicə aşiq olmuş gəncin sadə baxışına söykənən 

məntiq idi. Xanımın (Şəfəqin) onunla baş tutan ünsiyyətindən bunu təxmin etmişdi. Belə anda Samir 

ehtiyatla, rəsmi tərzdə davranmaq istədi. Ancaq başının ucalığı bildiyi səmimiyyəti buna əl vermirdi. 

Şəfəqi diqqətlə sezir, onu izləmək üçün zamanı tanımağa çalışırdı.  Bunu hiss edən Şəfəq isə çəkincəli 

olmağa başlamışdı. Samir də bunun fərqindədir, amma öz sərbəstliyini əlindən verməyəcək qədər təmiz 

qəlbi vardı və sakit tərzdə gözünü Şəfəqdən ayırıb dənizin mənzərəsinə tamaşa etdi. Şəfəqin sıxıntıya 

düçar olmasını istəmirdi. “Qadınların çox hissəsinin paralel istiqamətdə immitasiya olunmuş xarakterləri 

bu yöndən əksər hissəsində eynilik daşıyır”.  

Bu dəfə aradakı sakitlik bir neçə saniyə yox, artıq 10 dəqiqə çəkmişdi. Samir hərdən yanındakı xanıma 

baxır, sanki onun dilə gəlib nəsə deyəcəyini səbirsizliklə gözləyirdi. Şəfəq isə inadkarcasına heç nə 

danışmırdı. Onun inadkarlığı Samirdən başqa heç kəsi narahat etmir. Bu Samiri nə qədər 

təəccübləndirsə də, o  buna önəm verməz olmuşdu.  Dəqiqələrdir fikirlərdə tüğyan edən bu şəlakət 

müharibəsində tərəflər hər hansı bir gedişata yol vermirdilər. Onlar əslində döyüşürdülər. Axı hara 



Qarşılıqsız sevgi                                     Rüfət Soltan 

 

qədər. Heç Şəfəq də durub getmək istəmir. Elə isə müharibənin məğlub tərəfi Samir olmalı idi, elə belə 

də oldu: 

- Həyatda hər kəsin dərdi var - Samir Şəfəqi nəzərinə tuşlayıb sonra ardınca dənizə sarı baxdı və köksünü 

ötürdü - bu dərdin ki, adı “Qarşılıqsız sevgi” ola... Nəysə... Samir əslində bu sözlərini özünə 

ünvanlamışdı, ona görə ki, o Şəfəq adlı bu xanıma dərin məhəbbət hissi duymuşdu və Şəfəqin ona önəm 

verməməsi ona bu sözü deməyə vadar etdi. Axı hardan biləydi ki, sən demə bir az öncə işlənilən bu 

kəsərli kəlmənin başqa bir ünvanı da varmış. Bu sözlər dəyənəyin böyük zınqrova çırpılaraq onu 

titrətdiyi kimi Şəfəqin duyğularını, bəlkə də xatirələrini necə titrətmişdisə tez yerində çönüb baxışlarını 

Samirə tuşladı. Bundan Samir də təəccüblənmişdi. Yanındakı oğlanı izləməkdə olan Şəfəq qeyri-ixtiyari 

düşüncəyə sığınaraq soruşdu: 

- Siz niyə belə düşünürsünüz?  

Samir yenə də özünü nəzərdə tuturaraq dedi: 

- Məgər görsənmir?.. 

 

Şəfəq bir vaxtlar  Elcan adlı birini sevirdi, tələbə yoldaşı olmuşdular. Bir neçə ildən sonra, yəni Şəfəq 

Samirlə rastlaşdığı həmin bu gün Elcanla görüşdən gəlirdi. Çox üzgün görünürdü, yəqin Elcana 

sevgisini vermək istəmiş, amma Elcanın cavabı Şəfəq gözlədiyi və istəyində olduğu cavabı almamışdı. 

Görünür ki, Şəfəq də Qarşılıqsız sevirdi. Samirin ona söylədikləri isə Şəfəqi təəccübləndirmişdi. O elə 

hesab edirdi ki, Samir onu bu halından anlamışdı. Samir isə əslində sadəcə Şəfəq adında bu xanımı ona 

aşiq olduğundan müxbir etmək niyyətindədir. Şəfəq Samirin ona ünvanlanan sualını növbəti dəfə 

cavabsız qoyaraq əyləşdiyi skameykadan qalxdı. Bu mənzərə qarşısında əyləşməyin daha mənasız 

olduğunu düşünərək Samir də qalxdı və dedi: 

- Bayqdandır mənimlə bir skameykanı paylaşan bu gözəl xanım adını mənə lütf edə bilərmi? 

- Sizcə artıq həddinizi aşmadınızmı? 

Samir məyus baxışlarıyla: yox?! 

- Bilirsiniz? Maraqlıdır ki, bayqdandır mənimlə burada, bir skameykanı bölüşən bir cavan oğlan, yəni siz, 

əvvəlcə məni tanıdığınızı, haradasa rastlaşdığımızı söyləyirsiniz, sonra isə “Qarşılıqsız sevgi” adlı 

dərdimin olduğunu mənə çatdırırsınız. Bəlkə siz mənim şəxsi həyatımı izləyirsiniz hə? - Şəfəq qərəzli 

görünürdü. 

Samir qarşısındakı solğun çöhrəyə baxıb danışmaq istəyirdi ki, Şəfəq ona bu imkanı vermədi və oradan 

dərhal uzaqlaşdı... 

Yerindəcə qalmış aşiq qayıdıb əyləşdi və düşüncələr aləmilə bağlantı qurmağa cəhd elədi: “Görəsən o 

niyə belə əsəbləşdi? - əliylə çənəsini oxalayırdı - mənə deyir ki, onu izləyirəm, bu nə deməkdir?! - 

Samir öz özünə danışarkən iynə saqqallı yanağını oxşamağa davam edirdi. - “Qarşılıqsız sevgi”. Mən 

bunu özümçün dedim amma xanım elə bildi ki, ona ünvanlanıb - Samir əlini çənəsindən çəkdi - dayan! 

Bəlkə o da... 

Samir düşünürdü - adını belə bilmədiyi  həmin xanımın ürəyində başqa birisi var və bu qarşılıqsız sevgi 

onu da haqlayıb. Çünki, Samir onun həm büruzə etdiyi reaksiysından, həm də ki, sonda nəql olunan 

kəlmələrdən belə başa düşmüşdü.  Samir bülvarda çox qalmadı və Şəfəqdən bir qədər sonra o da çıxıb 

getdi. 





Növbəti gün gəldi. Samir adəti üzrə işdə idi. O şirkətlərin birində şəhərin satış nöqtələrinə mal dağıtımı 

üzrə sürücü işləyirdi, bildiyimiz qədər elə də böyük işçi deyil. Elə günlər olurdu ki, Samirin işi 

vaxtından tez qurtarırdı, bu gün də həmin günlərdən biri qərar tutmuşdu. Şirkəti adətən ən son sürücü və 

fəhlə işçiləri tərk etsələr də, bu dəfə Samir daha tez bitirmişdi işini. Şəhərin marketlərinə dağıtdığı 

malların gəlirini və siyahısını adəti üzrə təqdim etmək üçün ofisə yollandı. Samir ofisin qapısına 

yaxınlaşanda birdən ağbəniz, qamətli gözəl bir xanımı həmin ofisin qapısından çıxarkən gördü. Əlində 

sənəd tutan bu xanım necə həngaməli tələsirdisə onunla bülvarda söhbət edən cavan oğlanın yanından 

ötüb - keçdiyinin fərqinə varmadı. Samir bir anda gözünün önündə peyda olan qadını dərhal tanımışdı. 

Bu Şəfəq idi. O yerində dönüb həmin xanımın arxasınca baxdı və: “ Mən axı demişdim onu hardasa 

görmüşəm” deməklə kifayətləndi.

Samir qapını açıb içəri daxil olanda otaqda ofisin rahbəri Lətafət xanım həmişəki kimi yazılı sənədlərlə 

oynayırdı. Cavan sürücü hər dəfəsində iş qurtardıqdan sonra şirkətin bu ofisinə ezam olunur. Lətafət 

xanımı da artıq yaxından tanıyırdı. Samir Lətafət xanımla görüşüb sənədləri təhvil vermək üçün onun iş 

masasına yaxınlaşdı: 

- Buyurun! - Əlində tutub saxladığı siyahını və gəlir əskinaslarını  masanın üzərinə qoydu - Bunlar bu 

günkü mallara aiddir.  

Lətafət xanımın 50 - 60 yaşı olardı.Yaşlılıqla əlaqədar gözlərinə eynək taxmışdı.  Ona görə də Samirin 

özüylə gətirdiyi siyahını və gəlirin düzgün olduğunu yoxlamaq bir az vaxt aparacaq.  

Bir azdan Lətafət xanım siyahını yoxlayıb gəlirin düzgünlüyünə əmin olduqda ona: Düzdür. – 

gülümsəyərək – gedə bilərsən.  

Ardınca ofisi tərk etmək üzərə qapya yaxınlaşan Samir tərəddütlü addımlarını saxladı və geriyə çönüb: 

- Lətafət xanım sizdən bir şey soruşmaq istiyirəm 

- Buyur oğlum. 

- İndicə bir xanım gəlmişdi yanınıza, adı nədir onun? 

- Şəfəqdir adı, çalışqan işçilərimizdəndir, baş mühasib.  

- Aydındır – Samir gülümsəyərək – təşəkkür edirəm, sağolun. – dedi və ofisi tərk etdi.  





 

Növbəti gün Samir işdən  tez çıxmışdı və bunu özünə fürsət sayıb bir başa dənizkənarı park istiqamətinə 

yollandı, Həmişəki kimi bülvarda insanlar çox olsa da bir gün öncəki qədər deyildi. Samir bu dəfə 

əyləşməyə boş skameyka axtarmalı olmamışdı. Buna baxmayaraq Şəfəqlə tanışdığı məkanı seçdi. 

Buradan dənizi seyr edən Samir bir az xəyallara dalmışdı. Şəfəqi düşünürdü, onun insanlıq atributlarına 

bələd olmasa da, ilk baxışdan sevgi reallığının tələsinə düşmüşdü deyəsən. Dərin xəyallara qapılan bu 

gənc aşiq artıq yarım saatdan artıq müddətdir ki, burada əyləşib tənha xəyallarla baş - başa qalmışdı. 

Hərdən gözünü dənizin, üzərində günəş parıltısını əks etdirən sularından ayırıb yan - yörəsinə də tamaşa 

edirdi. Növbəti dəfə gözünü ətrafa gəzdirən zaman ondan iki skameyka məsafəsində tək əyləşmiş bir 

xanım gördü. Dərhal yerindən qalxıb o xanıma doğru addımlamağa başladı. Samir Şəfəqi yenə burada 

gördüyünə sevinmişdi. Bir neçə saniyədən sonra özünü artıq onun yanında mövcud etdi. Şəfəq onun 

qarşısında ayaq üstə dayanmış  bir adamın kölgəsini görəndə başını qaldırıb baxmaya bilməzdi. O 

tanımadığı tanışını tanımışdı.  

- Mən axı deyirdim ki, sizi haradasa görmüşəm. 

Şəfəq laqeydcəsinə  dərindən nəfəs verdi: 

- Hə! Bir gün öncə burada - bülvarda görmüş olarsınız. 

- Zarafatcıl olduğunuzu sizə əvvəllər deyən olub?! - Samir əliylə Şəfəqin boş qalmış yanını göstərdi - 

əyləşmək olarmı? 

Şəfəq heçnə danışmadı. Susduğu təqdirdə Samir bunu razılığın cağırışı kimi qəbul edib: 

- Susmaq razılıq əlamətidir – dedi və Şəfəqin yanında əyləşdi. 

- Deməli Mühasib işləyirsiniz? 

Şəfəq növbəti dəfə təəccüb ağuşuna düşmüşdü: 

- Mən keçən dəfə zarafat edirdim, amma deyəsən siz məni həqiqətən izləyirsiniz – Şəfəq ciddi sifət aldı.  

Şəfəqin bu sözü Samiri bir neçə saniyə gülməyə vadar etdi. 

- Əlbətdə yox! Mən nə manyakam nə də ki, muzdlu  inspektor. Sadəcə demək istiyirəm ki, biz eyni 

şirkətdə işləyirik. Sadəcə bu qədər. 

- Deməli siz məni şirkətdə görmüsünüz? 

- Elədir ki, var,  dünən gördüm, düz yanımdan keçdiniz ancaq fikir vermədiniz. 

- Ola bilsin ki, tələsirdim, yəqin ona görə gözümdən yayınmısınız. 

- Ümid edirəm ki, adınızı öyrənməyə cəhd etdiyimə görə də məni bağışlayacaqsınız, Şəfəq xanım! 

- Etiraf edirəm ki, məni davamlı, təəccübləndirməkdəsiniz. Bəs siz hansı vəzifədə işliyirsiniz? Əgər sirr 

deyilsə. 

- Yox, qətiyyən sirr deyil. Mən sürücüyəm. Şəhərin marketlərinə məhsullarımızı paylıyıram. - Samir 

lovğalıq əlaməti olaraq qamətini dəyişdi - bir çoxları sürücü təbəqəsinə eləcə, sadə gözlə baxır, ancaq 

mənim, şirkətimizin irəliləyişində rolum tək sürücü kimi keçməyib. Doğrudur 3 ilə yaxındır ki, bu 

şirkətdə sürücü kimi mövqeyim var. Amma bir neçə ay öncə şirkətimizə təqdim etdiyim layihəmi 

bəyənib istifadə etmişdilər. Şəfəq ağıranə başını yelləyib dedi: 

- Təqdirə layiqdir, yəqin sizi buna görə hətta mükafatlandırıblar.  

- Hə! - Samir gülümsədi - maaşımı bir az artırdılar və sonradan həm sürücü həmdə ekspeditor kimi 

fəaliyyət göstərməyə davam elədim. Sağolsun müdriyyət. Mən bir işçi kimi onlardan razıyam. – O 

gözünü Şəfəqdən ayırmadan soruşdu - Sizi şirkətdə bir neçə dəfə görmüş olsam da, amma deysən 

kollektivə yeni qatılmısınız? Çünki orada demək olar ki, hamını tanıyıram. 

- Bəli,  bir aydan çoxdur ki, işə düzəlmişəm. Amma deməliyəm ki, bir köhnə işçi kimi sizdən hələ bəzi 

şeyləri öyrənməliyəm.  

- Sizi anladım, mən şirkətimizin, öz işimdən əlavə kənar işlərindən də xəbərdaram və hər zaman 

qulluğunuzda hazıram. Əgər istəsəniz nömrəmi sizə verə bilərəm, nə vaxt bir məsələ çıxsa, çətinliyiniz 

olsa mənə deyin, əlimdən gələni etməyə hazıram. Samir mobil nömrəsini Şəfəqə verdi, və ardından 

özünə minnətdarlıq bildirildi. 

- Bəlkə bir az gəzə - gəzə söhbət edək, görürəm maraqlı müsahibsiniz.  

Şəfəq ilk öncə Samirin təklifini qəbul etmək istəmirdi, buna baxmayaraq onunla razılaşdı. Onlar 

skameykadan qalxıb dəniz kənarı boyunca gəzməyə başladılar. Dənizdən yönələn “briz”lər Şəfəqin 

saçlarını dalğalandırırdı. Xəzri dənizdən qabarcıqları əllərinə alıb insaların üzərinə çiləyir, sanki, 

insanpərvərlik əlamətinə sahib olub qzımar hava şəraitində  ziyarətçilərə ehtiyacları olan kiçik sərinlik 

bəxş edərək onlara təşəkkürünü bildirirdi. Beləcə bu tarixi, saf bir məkanda iki insan bir birilərilə xoş 

səmimiyyət qurmağa müvəffəq oldular. Bu məsələ, daha çox Samiri maraqlandırırdı. Ona görə ki, 

əvəlcə Şəfəqi sadəcə bəyənsə də, sonradan artıq onu sevdiyinin zamanla fərqinə varmışdı. Bir neçə dəfə 

eyni məkanda rastlaşanda bunun artıq təsadüf olmadığını anlayırdı Samir. Aradan iki aydan çox vaxt 

keçmişdi. Bunca zaman içində gənc aşiq ürəyində məhbuz etdiyi bir kəlməni azdlığa buraxmaq və onu 

Şəfəqə çatdırmaq istəyirdi, ancaq hələ buna cürəti çatmırdı. Sevgi  o cavanın gözünü o qədər möhkəm 

bağlamışdı ki, artıq Şəfəqdən hansı reaksiyanı gözləyəcəyini belə düşünmürdü. Şəfəq bir dəfəsində 

onunla ancaq bir iş yoldaşı və ya dost olacaqlarını dilə gətirsə də, Samir buna önəm vermirdi. Sadəcə elə 

bir zənnə qapılmışdı ki, onun bu sevgisinin mütləq qarşılığı olacağı qənaətində idi. Onun ən yaxın dostu 

həm də iş yoldaşı olan Ömər, Samirin düşdüyü halətdən xəbərdar idi və ona bu cür çertyojsuz plana 

sahib olmaq istəyində bir qədər, hətta daha dərin düşünməyi dostyana məsləhət görərdi. Ancaq Samir 

onu önəmsəmirdi, gözü sevgi yolunda heç nəyi görməz olmuşdu. Sanki Samiri sevgi eqosu yaxalamışdı. 

Çünki, ancaq öz sevgisinə inanır, öz sevgisinə əminliyi vardı, Şəfəqin ona qarşı hislərinin varlığını isə 

ancaq və ancaq onun qapandığı yalançı zənnilər xəbər verirdi. Bəlkə də bu Samirin haqlı çıxacağı bir 

oyundur. Və ya ən azından Şəfəqin onu bəyəndiyi kimi bir qığılcım parlayırdı qaranlıqda. Bu yolla ola 

bilsin ki, Şəfəq keçmiş sevgisini unutmaq üçün Samirlə münasibətini heç vaxt əskiltməzdi. O da Samir 

kimi nələrinsə ola biləcəyini,  bu dostluğun həqiqi sevgiyə dönüşəcəyinə ümid edirdi. Sevgi yolunda 

“bəlkə”lər olmur əslində, tərəflər münasibətə xitam verməyənədək onların arasında məhəbbət qığılcımı 

zamanla yaranacaq. Bu qığılcımın böyüyərək əbədiyyətə çevrilməsi və ya əksi hər zaman eşq 

hekayəsinin sonunda bəlli olur. Həyat davam edir... 

 

Samir iki aydan artıq müddətdə Şəfəqlə görüşürdü. Artıq o kəlməni, ürəyindən çıxarıb deyəcəyinə söz 

vermişdi. Belə də etdi: İşini bitirən Samir Şəfəqin də işdən çıxmasını gözlədi və onu görüşməyə dəvət 

etdi. Bu görüşmə digərilərindən fərqlənirdi, ona görə ki, həmin gün xüsusi bir gün - Şəfəqin doğum 

günü idi. Samir surpriz etmək üçün onu kiçik restoranların birində görüş təyin elədi. Şəfəq Samirin bu 

təşəbbüsündən anlamışdı ki, onun ad günü olduğundan müxbirdir. Samir həmçinin Şəfəqə bu gün həmin 

kəlməni “səni sevirəm” kəlməsini söyləyəcəkdi. Onlar şirkətdən çıxıb restorana yollanmışdılar. Süfrə 

arxasında əyləşən müddətdə ilk öncə Samirdən çiçək aldı. Samir bunun ardınca əlində gizlədiyi kiçik 

qablamadakı hədiyyəni Şəfəqə uzatdı. Bu bir xanım üçün dəyərli hədiyyələrdən biri idi. Elə isə o çox 

sevinmişdi. Buna görə nə qədər təşəkkür etsə azdır. Mövcud səmimiyyət atmosferi Samiri daha da 

ürəkləndirir. Şəfəqə qarşı göstərdiyi təşəbbüsü kənardan təbii ki, dosta qarşı edilən təşəbbüslə eynilik 

daşımırdı. Buna baxmayaraq Şəfəq bunu görməzlikdən gəlir, şüphə etməməyə çalışırdı. Bəlkə də heç 

şəkkə ümumiyyətlə yer vermirdi. Hər halda qadınların nə düşündükləri nəməlum olaraq qalır. Samirinsə 

bircə saf məqsədi vardı. O elə bir anı tanımaq istəyirdi ki, ürəyindəki ağrıları özündən dəf etsin. Düzü o 

da içində üzə çıxarmaq istəmədiyi gizli qorxunu daşıyırdı.  Dərin mehribanlıq və hömət duyğularının 

titrədiyi ərəfədə onlar rəqsə imkan tanımışdılar. Nəhayət ki, bir az sonra həmin vacib bilinən məqama 

vədə yetişdi. Hər iki dost, süfrə başına əyləşdikləri anda artıq təxminən bir saat keçmişdi. Yeməkdən 

sonra offisant cürbəcür şirniyyatlarla süfrəni bəzədi. Bu an, düşüncələrin bir yerə toplaşdığı məramı 

təcəssüm etdirirdi. Samir özünü hazır vəziyyətdə saxlamışdı, buna baxmayaraq o çox həyəcanlı idi. Elə 

bil ürəyi yerindən çıxıb süfrənin düz ortasına düşəcəkdi. Titrəyən əllərini danışıq prosesində gizlətməyə 

çalışırdı.  Ancaq o bu jestə elə bu gündə yol verməsəydi, bəlkə də özünü heç vaxt bağışlamayacaqdı. 

Şəfəq və Samir bir az ordan - burdan söhbət edərək xoş təbəssümlər və çox da uzun müddətli hesab 

olunmayan nostalgiyalarla duyğular aləmini boyamaqda idilər... Bir qədər sonra ara sakitliyə qərq 

olmuşdu. Bu an Şəfəq yarı utancaq yarı sərbəst baxışlarla gah Samiri sezirdi, gah da ki Restoranın 

salonunu bəzəyən dekorativ elementləri...  Qadına xas olan xüsusiyyətlərdən biri - dırnaqlarını uşaq kimi 

qurdalıyırdı. Bu utancaqlığın əlaməti olsa gərək. Samir isə artıq vaxtın yetişdiyini düşünrdü. O bu fürsəti 

bir an əvvəl dəyərləndirməlidir, yoxsa Şəfəq “Dur gedək” deyə bilər və hər şey alt - üst olardı. Samir 

özünü toplayıb dilləndi: 

- Şəfəq, sənə bir söz demək istiyirəm. 

Gözünü Samirə zilləmiş Şəfəq, dırnaqlarını oynatmaqdan vaz keçib çənəsini əlinin üstünə söykədi: 

- Buyur, nə sözün var? - Şəfəq diqqətlə onu izləyirdi. 

 Doğrudan da bu Samir üçün çox çətin bir andır. Şəfəqin tam olaraq ona nə reaksiya verəcəyini bilməsə 

də bu gənc aşiq hər şeyin yaxşı olacağına böyük ümid bəsləyirdi.  

Şəfəq Samirin saniyələrdir susduğunu görüb özünün danışmağını rəva hesab elədi: 

- Hə, nə demək istəyirsən? Eşidirəm səni - o, nur saçan təbəssümünü Samirə göstərməyə başladı. 

- Şəfəq, bilirsənmi, - Samirin həyacanı daha da artırdı. Az qalsın ürəyi qəfəsini bu dəqiqə tərk etsin. Və 

Nəhayət ki. Dərindən nəfəs alıb sözləri emal etməyə başladı: 

- Mən səni sevirəm... 

Şəfəq buna nədənsə adi reaksiya göstərirdi. Amma yenə də təəccübünü gizlədə bilməmişdi. Samir isə 

elə bil çiyinlərindən ağır yükü götürülmüş kimi hiss edirdi özünü. Lakin ona veriləcək cavab çox böyük 

önəm daşıyırdı. Şəfəq dərindən titrək nəfəsini dərdi: 

- Samir! Bu hərəkətə yol verməməliydin - Şəfəq incimiş halda danışırdı - Sən özün də bilirsən ki, mən 

sənin sevgini qaytara bilmərəm. Buna gücüm çatmaz. Samir üzgün halda: 

- Niyə? Bu mənim sənə olan səmimi hislərimdir.  

- Bunu mən də bilirəm, əvvəlcədən bunu hiss eləmişdim. Və sənin səmimi hislərinə inadığım qədər 

hörmət edirəm, ancaq məni bağışla ki, mən səninlə ancaq dost, yoldaş ola bilərəm. Ancaq buna 

bacarığım çatır.  

- Axı sənin məni sevdiyini düşünmüşdüm. - Samir bu cavabla heç cürə razılaşmaq istəmirdi. “Sevən 

aşiqlərin minusu da budur. Sevginin kor etdiyi gözlər, hətta dostun məsləhətinə, fərdi düşüncələrinə, və 

gələ biləcəyin hər hansl bir nəticəyə əngəl ola bilir. Sən isə yuxarılarda olduğunun belə fərqində 

olmursan. Ürəyinə atılan çimdıyin ağrılı təsirinə qədər, qarşılıqsız sevginin cavabıdır həmin çimdik”. 

Şəfəq onun əlindən tutdu: Mən səni bir dost kimi çox istiyirəm, sənin kimi bir dost rastıma gəlməsəydi 

əminəm ki, mən bu həyatdan öyrənməli çox şeyi itirərdim. Səninlə danışarkən mən nələrisə dərk 

etdiyimi anlıyıram. Amma xahiş edirəm, belə bir şeyi məndən istəmə. 

- Bacarmıram. Samir Şəfəqin bu addımını özünə qarşı yalnış qəbul etməyə başladı - Şəfəq, inan ki, səni 

məndən çox sevən biri olmayacaq bu həyatda. 

- Ola bilər, amma sən düzgün insanı seçməmisən Samir, bu həyatda sənin kimi bir dosta... Şəfəqin 

növbəti “dost" kəlməsi Samiri özündən çıxartdı: 

- Qurtar bu “dost” kəlməsini deməkdən - Onun gözləri barışmazlıq təlatümündən parıldamağa başlamışdı 

- sən hər dəfə belə deyəndə elə bil ürəyimə iti bir əşya sancırsan. - Samirin bu cür davranışını başa 

düşməyə çalışan Şəfəq özünü mövcud vəziyyətdə sakit aparmağı üstün tutmuşdu. Ancaq təəssüf  ki, 

Samirin ona qarşı olan sevgisinin gücünün fərqinə belə varmırdı əslində.  

- Samir, əzizim! Səninlə tanış olan ilk vaxtdan bilirdin ki, mənim həyatımda bir başqası var. 

Samir kinayəli gülüşünü Şəfəqdən gizlətmədi: 

- Sən hardan bilirsən ki, O da səni sevir? 

- Mən bunu yaxşı bilirəm.  

- Amma mən əminəm ki, o insanın da həyatında başqa birisi var. Əgər belə olmasaydı, sənin ağ atlı 

şəhzadən çoxdan atını çapıb yanına gəlmiş olardı.  Bəs hanı o?! 

- Sənin qərəzli danışmağını başa düşürəm.  

- Mənim qərəzim - falan yoxdur, sadəcə sənə qarşı olan sevgimin əsirinə düşmüş bədbəxtin biriyəm. - 

Samir tamamilə ruhdan düşmüş, sınmış halda danışırdı - ömrüm boyu bəlkə də ən çox əmin olduğum 

şey sənə olan saf məhəbbətimin, sevgimin mövcudluğu olmuşdu. Əgər sən bu sevgini görmək 

istəmirsənsə, məni  zərrə qədər də anlamağa cəhdin yoxdursa, həyatımız boyu sən də , mən də 

“Qarşılıqsız sevgi” ağrısı ilə yaşayacağıq. Bunu unutma. 

- Bilirsən, sən belə danışmaqla mənim hislərimə hörmətsizlik edirsən.  

- Sənin hislərin yalnışdır. - Samirin gözləri parıldamaqda davam edirdi. -  Şəfəq, düşün, bir az  daha 

düşün. Bizim gələcəyimiz çox gözəl və uğurlu ola bilər, Allah bizə ömür verdikcə sən bunun şahidi 

olacaqsan və o zaman sən də məni sevməyə başlayacaqsan inan. 

- Heç vaxt! – Şəfəqin artıq sakit tərzdə danışmadığı  hiss olunurdu - heç vaxt mən səni sevməyəcəm. 

Ürəyimdə deyilsən, Buna əmin ol! 

Artıq Şəfəq əyləşdiyi yerdən qalxmışdı və son sözünü Samirə deyib oranı tərk etdi: Bəlkə düşünürsən ki, 

mən məğlub tərəf kimi nə vaxtsa sənə qayıdacam, yanılırsan. Hədiyyənə görə də çox sağol, Xudahafiz... 

Masa arxasında tək oturmuş Samiri dərin düşüncələr bürümüşdü. Düşünür, düşündükcə heyfslənirdi. O 

bir daha öz sevgisinə, lakin Şəfəqin, özünün ona qarşı olan sevgisini həqiqətən görmədiyinə əmin 

olmuşdu. Samir, tamamilə hislərinə qapılıb ağlını unutduğuna və bu üzdən də sevgidə böyük bir 

yalnışlığa yol verdiyinə inamışdı. Təəsüüf!.. 

Aradan bir neçə gün keçmişdi. Hər sevənə bir dost yaraşar. Şəfəqin rəfiqəsi Elza onunla Samirin 

münasibətində hər zaman Samirin tərəfini tutardı. Şəfəq rəfiqəsini evinə qonaq çağırmışdı, bu iki rəfiqə 

söhbətə başlayarkən, bir neçə gün öncə baş vermiş hadisədən xəbərsiz olan Elza Şəfəqdən ilk olaraq 

soruşdu: 

- Samirlə aranız necədi? 

- Yaxşı deyil - Şəfəq məsələyə eləcə ilk addımla soyuqqanlı yanaşdı - ad günümə mənə hədiyyə alıb, 

restoran da görüş təşkil etdi, orada qeyd etdik.  

Elza sevincək halda: Nə yaxşı!  Bundan gözəl  səmimiyyət ola bilməz - rəfiqəsinə bir qədər yaxın 

əyləşib astadan dedi - Deyəsən onun səndən xoşu gəlir, əməlli başlı vurulub sənə, işdi sevgi etirafı eləsə 

təəccüblənib eləməha!  

Şəfəq soyuqqanlılığı əlində saxlamışdı: Artıq edib. 

Rəfiqəsinin bundan təəccübə qapandığını görən Şəfəq sözünün ardını gətirərək hadisəni ona nəql etməyə 

başladı.  

Buna baxmayaraq Elza rəfiqəsinə haqq qazandırmadığını, onun bu sevgini görməyəcək qədər kor 

olduğunu dilə gətirməkdən çəkinmədi. Təbii ki, Elza, Elcanla bağlı məsələdən də xəbərdar idi. Buna 

görə də hər zamankı kimi dostuna məsləhət verməyi özünə borc bildi: Şəfəq! Bilirsən ki, Elcan səni 

sevmir bunu bir müddət öncə özü səninlə üz-üzə danışarkən deyib. Sən hələ də onun adını çəkirsən. 

Samir isə inan ki səni daha çox sevir. Birdə ki, heç fikirləşmisən ki, Elcanın həyatında başqa bir qadın 

olsa onda necə olar, peşman olmazsanmı? Şəfəq rəfiqəsinin bu sözlərilə razılaşmışdı, amma öz mənasız 

inadından əl çəkmirdi: Mən inanıram ki, Elcanla nə vaxtsa münasibətlərimizi bərpa olacaq, məgər sən 

demirdin ki, əsil sevgi gec başa gələn, insana əzab verəndir. Sən demirdin ki, Sevgin üçün səbrli olmaq 

labüddür. Mən isə səbrli olacam və bu sevgini sonda qazanacam, görəcəksən. 

- Görünür mən yanılmışam - Elza təəssüf hiss keçirdi - bu sevgi üçün səbr etmək onun üçün mənasız yerə 

dirəşməkdən başqa bir çarəsizlik deyildi. Əziz dostum, bacım sən bəlkə gələcəkdə Elcanı sevginə 

inadıracaqsan, və ola bilsin ki, o da sənə inanıb sevdiyini düşünəcək, ancaq bu hara qədər davam edəcək 

axı? Çox qısa müddətdən sonra o səni sevmədiyini, tədricən sənə aldandığını anlayıb sənə nifrət belə 

edəcək, bu isə daha betəri ola bilər. Səni sevənə qarşı biganə olma. - Elza dərin baxışlarını Şəfəqdən 

ayırmayıb davam edirdi - Elcan heç sənin ad gününə hədiyyə aldımı? Yaxşı, hədiyyəni qoyaq bir qırağa, 

quru təbrik bəxş etdimi heç? 

Şəfəq rəfiqəsinin kəlmələri altında əzilmiş qədər məyus görünürdü. Çünki, Elcan onun ad günü tarixini 

də heç bilmirdi. Dostunun bu sualı onu çaşdırmışdı, buna görə də tərəddütlə cavab verdi: Yox! Amma 

mən onu yenə də çox sevirəm. Şəfəqin  növbəti dəfə boş, mənasız inadı Elzanı təngə gətirdi və o ixtiyari 

olaraq yerindən qalxdı: Bəsdir daha!  Sən peşman olacaqsan, çünki, ən azı sənin qədər mən də Elcanı 

tanıyıram və heç vaxt bu heakyə, sənin istədiyin kimi sonuna varmayacaq. Bu kəskin tənqidin ardınca 

Elza onun evini əsəbi halda tərk etdi. Dostunun əsəbilik nümayiş etdirməsi və belə bir vəziyyətdə 

rəfiqəsinin evini tərk etməsi Şəfəqə birmənalı şəkildə aydın olmadı. O Elzanın bu qədər qərəz nümayiş 

etdirməsinin lazımından artıq olduğunu düşünürdü.  

Adi iş günləri bir-birlərini əvəz edirdi. Bu günlər  əvəzlənir, zaman amili özünün reallığını nümayiş 

etdirirdi. Bir neçə gün idi ki, Samir Şəfəqin gözünə dəymirdi. Buna ötəri yanaşmaq istəsə də, dayana 

bilməyib Samirlə maraqlanmağa başladı. Öyrənmişdi ki. Samir bir neçə günlük məzuniyyət götürüb. 

Bunun səbəbi açıq aydın bəllidir. Amma yenə də işin sonu Şəfəqə maraqlı gəlmişdi. Ancaq Şəfəqi daha 

çox maraqlandıran Elcan olduğu da gizli deyil. Elcanla görüşüb onu çox sevdiyini, və onsuz həyatın 

maraqsız və mənasız olması kimi tezizləri söyləməyi beynində yürüdürdü. Səhnə öncəsi hazırlıq... 

Bir gün, Şəfəqin tələbə yoldaşları görüş təyin etdilər. Şəfəq 3-4 il olardı ki, Universiteti bitirmişdi. Bu 

sadiq dostların demək olar ki, hamısı eyni bir məclisdə yığışmışdılar. Elcan da burada dostlarının 

yanında əyləşdi. Müəyyən səbəbdən bir qədər gecikdiyi nəfəsini sürətlə dərməyindən bəlli olurdu. 

Görüşə iştirak edən Şəfəqi isə ancaq bir şey düşündürürdü, o da ki, Elcana yaxınlaşıb onunla danışmaq 

və məlum açıqlamanı ondan almaq idi. Tələbə yoldaşları geniş masa arxasında əyləşmiş şən zarafat, 

deyib gülməklə keçmiş illəri yada salırdılar. 

Elcanla üzbəüz əyləşən Şəfəqin diqqəti isə yalnız onda idi. Yoldaşları Şəfəqin deyib gülmədiyin görəndə 

ona irad belə tuturdular. Ancaq Şəfəqin lazımsız sevgisi ondan başqa heç kəsə önəmli deyildir. O Elcanı 

düşünərkən, masanın başında əyləşmiş, yoldaşların arasında onlardan yaşca böyük olan Qabil danışmaq 

üçün məclis iştirakçılarından söz istədi. Araya sükut çökmüşdü.  Süfrə ətrafında toplaşan hər kəsin 

diqqəti Qabildə yönəlmişdi. Onun danışığının ardından planlaşdırdığı bir təbriki də var idi.  Bu zaman 

Qabil üzünü Elcana tərəf tutanda Şəfəqi təəccüb haqladı, əvvəlcə düşündü ki, yəqin Elcanın ad günüdür. 

Amma Şəfəq onun ad günü tarixini dəqiq bilirdi. Elə isə təbrik başqa səbəbə görə olmalıdır. Bəlkə işində 

hansısa uğura əl atıb, çox gözəl. Lakin düşüncələr vurnuxduqca xeyri yoxdur. Elcanın yenicə nişanlı 

olduğunu Qabildən savayı məclisdə heç kəs bilmirdi. Qabil dostunu bu münasibətlə təbrik edərkən digər 

yoldaşlarla bərabər Şəfəqi də təəccüb burulğanı bürümüşdü. Ancaq Şəfəqdə bu daha çox məyusluğa 

bənzəyirdi. Onun yanağı nədənsə al qırmızıya boyanmışdı. Əslində səbəb aşkardır.Amma ki, nəyin, 

kimin qabağında belə hala düşdüyünü bilmirdi. Tələbə yoldaşların görüşündən bir gün sonra Şəfəq işdə 

asudə vaxtından istifadə edib Elcana zəng etdi, öncə onu təbrik etdiyini dilə gətirdi və o bəxtəvər 

qadının kim olduğunu soruşdu. Elcan sevincək, və lazım olduğu qədər də sakit səslə cavab verdi...  

Cavab Şəfəqi sarsıtmışdı, çünki, Elcanla nişanlanan, Şəfəqin rəfiqəsi Elza idi. Şəfəq buna qarşı özünü 

güclə toplayıb Elcanı bir daha təbrik etdiyini söyləməklə kifayətlənmişdi.   

Bu xəbərdən sarsıntı keçirən Şəfəqin başının üstünü elə bil qara buludlar bürümüşdü həmin an. 

“Mütəmadi çaxan şimşəklərin gurultusu, iynə tək sancmaları bir əsrlik zülmə bərabərdir sanki. Bəlkə də 

ömür boyu başınının üstünü tərk etməyəcəklər - deyə düşünürsən. O buludlardan dayanmadan çaxan 

şımşəklər cərəyanlarını yüksək “vatt”larla dəyərləndirir”. Ələlxüsus neçə illik rəfiqəsinin bunu 

gizlətməsi ona iki qat təsir etmişdi. Elza bu məsələni açıb danışsaydı, ən azından bu onu sarsıtmazdı və 

olanları qəbul edə biləcək gücü daha rahat tapardı özünə. Görünür sevginin verdiyi cəza açıq aşkar 

Şəfəqi haqlamışdı. İndi o tək tənha qaldığını hiss edirdi, çox da uzaqlarda olmayan xatirələr canlanmağa 

başlamışdı - bir neçə gün öncə ona saf eşqini etiraf edən Samir gözünün önündən keçirdi. Amma nafilə! 

Samir artıq sadəcə xatirələrində yaşayırdı. Dilxor halda işdən icazə alıb evə qayıdan Şəfəq bu qədər yolu 

necə gəldiyini də heç fərq etmədi. Binanın yaşadığı blokuna daxil oldu. Qapıya yaxınlaşanda poçt 

qutusunda məktub olduğunu gördü. Bu qutu köhnəlmişdi, dədə - babadan qalma bu günə kimi paşlanmış 

dəmir parçası və içi boş olurdu. Ona görə Şəfəq qutunun içində məktub görəndə bu ona bir qədər qəribə 

gəlmişdi. Məktubu götürüb evə daxil oldu. Əlindəki çantanı divanın üstünə atıb, əyləşdi və onu açıb 

oxumağa başadı: 

“Əziz DOSTUM, Şəfəq xanım! Bu məktubu yazıram, ona örə ki, bir daha buralarda olmayacam. İşdən 

məzuniyyət götürsəm də, sonra ərizə yazıb çıxmağı qərara aldım. Sən haqlıydın, mən səni izləyirdim, 

çünki səni çox sevirdim. Bu məktubu göndərdiyim ünvanı da səni evə qədər izləyərək öyrənmişdim.  

O bülvar!..  Heç vaxt yaddaşımdan çıxmayacaq, çünki mən həyatımın ən gözəl duyğularını orada 

yaşadım, sənin sayəndə. Buna görə də sənə minnətdaram. Bilirəm ki, ya sən bu məktubu göz yaşları 

içində oxuyursan, ya da ki, hələ Elcanın nişanlı olduğundan, yəni həyatında başqa birisinin yer 

aldığından hələ xəbərsizsən. Bəli! Mən yenə izlədim, sənin Elcan adlı birini istədiyini öyrənib o insanla 

görüşdüm. Sağolsun ki, mənim səni nə qədər sevdiyimi anlamışdı. Ona  görə də Elcan sənə olan 

münasibətini mənə bildirməkdən çəkinmədi, hətta özünün başqa birisini istədiyindən də danışdı. Çox 

səmimi oğlandır. Sənin layiqin olmayacaq qədər səmimi. 

Mən biləndəki Elcanın həyatında sən yox başqası var, çoxdandır ürəyimdə gizlətdiyim “səni sevirəm” 

kəlməsini deməyə qərara aldım, və bu qərarım özümə inam bəxş etmişdi. Bunu üçün sənin ad gününü 

gözlədim... Maraqlıdır, sənin ad günü tarixini də öyrənmişdim... 

Amma təəssüf ki, sonda sən bu “Qarşılıqsız sevgi”ni həm özünə, həm də ki, mənə yaşatdın...               

Ölmüş ümidlərimi zaman ünsürlərinin çiyinlərində göndərirərm sənə, üzərində nalənlə fəryad edərsən. 

                                                        Hörmətlə Samir!.. 

 

 

Rüfət Soltan 

 

  



Qarşılıqsız sevgi                                     Rüfət Soltan 

 

 
Qatilə məktublar 

 

“Mən onu öldürməmişəm”  deyən qatilə növbəti məktub gəlir. İki ildir ki, o 

türmədə günlərini saydıqca bu məktub ona hər ay gəlirdi. Ancaq məktubu 

göndərənin kim olduğunu o bilmirdi. Dəfələrlə həbsxana işçisindən(Məktubu 

hər dəfəsində məhbusa çatdıran) onun kim olduğunu soruşanda, ona heç bir 

vəchlə bunu demirdi. Çox oyan - buyan edəndə dubinkanın altına salacaqlarıya 

hədələyirdilər. Axı bu kim idi ki, Bəhruz adlı cinayətkara məktub göndərirdi. 

Özü də ağıllı biriydi məktubu göndərən. Bəhruz da bunu hiss eləmişdi, ona 

görədə onun heç bir məktubunu oxumadan cırıb ata bilmirdi. Çünki, məktubu 

göndərən insan sadəcə hər məktubun növbəti məktuba keçidini və qatil 

tərəfinədən onun oxunmasını təmin etmək üçün Bəhruza göndərdiyi məktubları 

yarımçıq yazırdı. Görünür yazmaqda da bacarıqlı imiş bu insan. Bu iki il Bəhruz 

çox fikirləşsə də ona məktub göndərən insanın kim olduğunu düşünüb tapa 

bilmirdi. Maraqlı olan daha bir amil isə bu naməlum şəxsin məktubu hər ayın 2-

ci və 4-cü həftələrinin cümə axşamı günü göndərməsi olurdu. Yəqin bunda da 

bir anlamı vardır. Ancaq Bəhruz üçün ən önəmli olanı o insanı tapmaq idi. Bu 

məktublar  heç bir hədələyici xarakter daşımasa da bəzi hallarda Bəhruzu artıq 

özündən çıxarırdı. Hətta o özünə söz vermişdi ki, həbsdən çıxan kimi bunun 

hesabını alacaq.  



Qarşılıqsız sevgi                                     Rüfət Soltan 

 

“Sən qatilsən” yazan insan həmin o məktubu göndərən Anonim idi.  

Bəhruzun qatil olmadığı təkcə ona məlum deyildi, bunu onun iki il əvvəl 

törətdiyi hadisə də sübut edirdi. Bəhruzun zərər yetirdiyi cavan bir qadın 

olmuşdu. Bu cinayətkarın oğurluq etdiyi mənzil sahibi bu qadın onun möhkəm 

zərbəsi ilə ağır bir xəsarət almışdı sadəcə. Düz iki il əvvəl. Ancaq o qadın qeyd 

etdiyim kimi ölməmişdi, sadəcə zərərçəkmiş kimi bir neçə müddət sonra tam 

sağalaraq həyatına davam edirdi. Bu Anonim adlandırdığım şəxs isə Bəhruzu 

göndərdiyi məktularda qatil adlandırırdı. Axı bəhruz qatil deyil idi...  

Daha bir il, sonra Bəhruz həbsdən qurtulub azadlığa çıxacaq və mütləq həmin o 

insanı axtarmağa başlayacaqdı. Buna görə o özünə söz vermişdi.  

“Yol verdiyin xəta səni qatil etdi, sən bunu etməməliydin, bəlkə də məni nə 

vaxtsa tapacaqsan”... 

“Səni mütləq tapacam” Bəhruz məktubun bu sətrini oxuyandan sonra dərin bir 

kinayə ilə bu sözü demişdi. Ardınca əlində tutduğu məktubun növbəti sətrlərini 

izləməkdə davam etdi. “Sən bir dəyərli varlığa qəsd elədin, sən özünə qəsd 

elədin, özünə olan sevgilərə, inamlara qəsd elədin. Elə isə sən bir qatilsən”  

“Aaa, bəsdir”deyə Bəhruz əlindəkini cırıb tullamaq istəyirdi ancaq ardını 

oxumalı olduğunu yaxşı bilirdi ona görə özünü güclə toparlayıb davam elədi. 

“Sadəcə mən... Növbəti məktubu gözləyəcəksən” Anonim şəxs bu yazıdan 

sonra məktubda heç bir qeyd buraxmamışdı. Bəllidir ki, Bəhruz daha iki həftə 

gözələməliydi.  

Bununla belə Anonimin qatil adlandırdığı məhbusun özü də boş durmayıb ona 

cavab yazırdı. Həbsxana işçisi ona məktubunun Anonimə çatdığını bildirsə də, 

Bəhruz yazının cavabını Anonimdən gələn məktubda görməyəndə onda 

oxunmadığına dair şübhələr yaranırdı. Artıq iki il. Deməli 48 məktub gəlmişdi 

Bəhruza. O hamısını yığıb saxlayırdı. Növbəti sonuncu həbs ilinin ilk məktubu 

gələndə Bəhruzun diqqəti məktubda daha bir elementə cəlb olundu. Bu adəti 

üzrə olan məktubdakı yazıların məğzi deyildi. Bu məktubdan gələn ətir qoxusu 

idi. Bu gerçək qadın ətri idi.  

“Belə də gözləmək olardı” Bəhruz düşüncələrində astadan öz özünə danışırdı.  

49 – cu məktubda əvvəlki məktubun davamı yazılmışdı. “Sadəcə mən... bu 

ətrdən istifadə edirəm, diqqətlə onun qoxusunu almağa çalış, tanış gəlsə kim 

olduğumu da bilərsən”  Bunun ardınca Bəhruz daha bir neçə dəfə məktubu əlinə 

alıb iylədi və nəyisə xatırlamağa çalışdı. Həqiqətən də bu qoxu ona tanış gəlirdi. 

Qatil məktubu burnuna yaxın tutmuş qoxunu sinəsinə çəkərək düşünürdü, 

xatırlamağa çalışırdı. Nəsə yadına gəlirdi, və “Əlbəttə” deyə o bir anda yerindən 

dik atıldı. Gecə vaxtı qaranlıqda məhbus yoldaşlarından gizli oxuyan Bəhruzun 

qəfil davranışı həmin məhbusları da oyatmışdı. Bir azdan onlar uzanıb yatdılar. 

Ancaq Bəhruz uzanmış, qəribə düşüncələrlə təəccüb hissinə qapanmışdı. 

“Deməli bunca illərdir bu məktubu yazan həmin qadındır – zərərçəkən qadın” 

Keçirdiyi təccübkeşlikdən sonra özünü yavaş yavaş məntiqə uyğunlaşdıran 

Bəhruzun ağlına növbəti sual düşdü” Bəs görəsən bu qadın məni niyə qatil 

adlandırır” Məktubu yarımçıq oxumuşdu, bu ətirli 49-cu məktubda Həmin 

qadının sözləri hələ bitməmişdi. Bəhruz bu qadının adını da yadına sala 

bilmirdi, unutmuşdu... 

“Mən gördüyün və bildiyin kimi sağam ancaq sən yenə də qatilsən. Çünki.... “ 

Və yenə də məktubun davamı gəlməliyidi... 

Qadının adı Svetlana idi. Bəhruzu bir vaxtlar dəlilər kimi sevən Svetlana, onun 

iradəsiz, zəif düşüncəli və alçaq bir gecə oğrusu olduğundan xəbərsiz olduğu 

halda sevən Svetlana... Vaxt gələcək Bəhruz onun adını xatırlayacaq, ancaq 

artıq zamanın da bir önəmi qalmamışdı. Çünki, Bəhruz qatil idi. Qatil... 

 

                                                               Noyabr 2012 

Redaksiya heyəti  və  Kabus  (Hekayə) 

“Xoş gördük! Mənim adım Kabusdur. Adımın niyə belə qoyulduğunu müəllifdən soruşa bilərsiniz. O bunu mənə demir axı... Ancaq siz bu hekayəni 

oxusanız həm siz həm də mən özümün niyə kabus olduğumu anlamış olaram beləcə”.  

Kabus digəriləri kimi sadə, orta imkanlı, tələbələrdən biri idi. O həm də yazarlığı çox sevərdi. Hal hazırda o Jurnalistika üzrə oxumasa da bu onun uşaqlıq 

arzusuna çevrilmişdi. Nə etmək olar, tale belə gətirib. Ancaq o yenə də jurnalistikanı, xüsusilə də dövrünün həmyaşıd yazarları kimi tənqidi yazılar 

nümayişçisi olmağın aşiqiydi. Bir neçə ay öncə təhsil aldığı Universitetinin nəzdində redaksiya şöbəsinin olduğunu öyrənmişdi. Hətta sonralar ali məktəbin 

qəzetinin bir neçə sayının mütəmadi oxucusu da olmuşdu. Özünün də yazdığı bir çox yazıların bu qəzetdə yayımlanması, şəxsi fəaliyyətinin uğurlu və 

stimulverici olacağı diləyilə demək olar ki, tələbə Universitetin qəzetinə abunə olmuşdu. Kabusun öncə yazdığı bir neçə hekayə və şeirləri habelə maqələləri 

də var idi. Qərarını verdikdən sonra yazılarından birini üzə çıxarıb həmin redaksiyaya yollandı. Onu içəridə Baş redaktor və Müxbirə xanım qarşıladılar. 

Əsas işçilər onlar hesab edilir. Kabus özünü onlara təqdim edib, yazısını Baş redaktora verdi. Hər ikisi də xanım idi. Kabus yazısını (Məqaləni) redaksiyaya  

ötürdükdən sonra onun növbəti sayını böyük səbirsizliklə gözləməyə başladı. Aradan günlər keçmişdi. Baş redaktorun Kabusa verdiyi vədədə - Qəzetin 

növbəti sayı işıq üzü gördü. Kabus Universitetin gözəl bir adət - ənənəsinə vurulmuşdu. Bu isə hər yeni nömrədən bir neçəsinin qruplara pulsuz-parasız 

paylanması idi. Kabus qrup yoldaşları yanında adı hallanacaq deyə sevinirdi. Bu onun üçün bəlkə də həyatının ən gözəl anlarından biri hesab olunmalıdır. 

Çünki, neçə vaxtdır gizlədiyi yazılarından biri ilk dəfə bir KİV-də öz əksini tapacaq, insanlar da onu oxuyacaq və sonra yenə yazılar, məqalələr, hekayələr, 

şeirlər... Və zaman- zaman hər kəs Kabusu daha yaxından tanıyacaqdır. Gənc, həvəskar nasir çox fanatist biri olduğunu da hər zaman etiraf edirdi. Zira 

bunun özü üçün heç də səhv bir istək olmadığını düşünürdü. Xalqın arasında tanınmaq başqa bir hisdire. Nəysə... 

Zaman Kabusun sevincəy olmağa çox yaxın olduğu növbəti bir günü tanıdı. Adətən qəzetin yeni sayı işıq üzü görən zamanın sabahsı günü həmin qəzet 

siniflərdə müəllimin masasının üzərində gözə dəyirdi. Kabus həyəcanla sinifə daxil olan kimi qəzetə cumur. Əlinə alıb onu o yüz - bu yüz vərəqəyir, 

axtarır... Və budur tapdı. Məqalə fərqli adı daşısa da bu yazı Kabusun yazısına bənzəyirdi. “Eybi yoxdur qoy olsun” deyib redaksiya tərəfindən yazısının 

adının dəyişdirilməsini önəmsəmədi və onun oxumağa başladı. Oxuyur, oxuduqca ahəstə - ahəstə ona tanış olmayan cümlələr ortaya çıxmağa başlayırdı 

yazıda. Hər dəfə “eybi yox”, “ əşşi olsundə” kəlmələrini işlətsə də getdikcə yad cümlələrin kəmiyyət etibarilə tanış cümlələri geridə qoyduğunu görüncə 

özündən çıxmağa başlayır. Ancaq bunu yoldaşları yanında biruzə vermək istəmirdi. Səbrlə oxuyub başa vuranda isə artıq hədəf hirs nöqtəsinə çatmışdı. 

Yazının alt titul yerində yazılan müəllifin adı Kabusa tanış gəlmədi. Axı bu müəllif eləcə onun özü olmalıydı. Yox, bu sadəcə növbəti bir səhv, xətadır. 

Bunlar azmış kimi müəllifi də dəyişmişdilər məsuliyyətsizlər. Artıq yetər deyib qəzeti yerə tulladı. Yoldaşları bu hadisədən agah olmağa cəhd edəndə “Heç, 

bir olay yadıma düşdü, ona əsabləşmişəm”. Yoldaşlarının təbrikinə güclə “Təşəkkür edirəm” deməyə çalışsa da, nəsə bir tədbir görməyi düşünürdü, lakin 

sonda qərara aldı ki, bu haqsızlığa, ən əsası müəllif  hüquqlarının yorverilməz pozuntusuna göz yumsun. Növbəti say düz bir aydan sonra işıq üzü görəcəkdi. 

Kabusa qalan isə səbr etmək olmuşdu.  

Artıq növbəti bir ayın tamamına daha az qalmışdı. Deməli yeni nömrənin də nəşri yaxınlaşır. Kabus köhnə sayda olanları unudub yeni yazısını vermək üçün 

növbəti dəfə redaksiya heyətinin o “gül, çiçək açan” üzlərini görmək üçün aidiyyatı şöbəyə yollandı. Qapını döydükdən sonra içəri daxil olan Kabusu Baş 

redaktor ilk olaraq salamladı.  

- “Salam mən yeni yazımı gətirmişəm, keçən dəfəki, sayınızda verdiyiniz yazım çox süper alınmışdı, gərək bir də əziyyət çəkməyim də, sadəcə sizə 

yaxınlaşıb “Mən istəyirəm mənim adıma bir məqalə yerləşdirəsiniz” deməyim kifayət edər məncə”. Onun bu mətnaltı rişxəndli danışığından heç bir şey 

anlamayan  Baş redaktor və Müxbirə xanım saxta təbəssümlərilə Kabusun dediklərini kampliment kimi qarşılayırdılar.  Bunu görcək, daha da hiddətlənən 

Kabus buna baxmayaraq özünə söz verdiyi kimi hirsini içində boğub sakitcə sözünə davam elədi: 

- - Bu mənim yeni yazımdır, zəhmət olmasa yaxınlaşan yeni ayımızın nömrəsində bu yazımı mənim öz titulumla verəsiniz, əgər mümkünsə adını da 

dəyişməyəsiniz, və birdə ki, əlavələr və ixtisarlar etməsəniz çox sevinərəm. 

- - Siz o qədər peşəkarsınız, yəni o qədərmi əminsiniz özününzə? - Baş redaktor özündən razı halda görünürdü. 

- - Təbii ki, yox. Mən həvəskar yazaram və özümü qətiyyən peşəkar saymıram, sadəcə olaraq texniki səhv olmasın deyə söylədim - bu danışığın ardından 

Kabus həmin an redaksiyanın ona qarşı göstərdikləri məsuliyyətsizliyi üzlərinə vurmaq istəsə də nəsə bu məsələni açıb demək fikrindən daşındı. Bəlkə 

onları bundan agah edəcəkdir ancaq indi nə yeridir  nə də zamanı.  

- - Siz narahat olmayın, nə iş gördüyüymüzü dəqiq və çox yaxşı bilirik. Üzərimizə düşən məsuliyyəti də illər öncə dərk etmişik. Müxbirin bu nitqinin 

ardından Kabus heç bir cavab verməyib xudahafizləşdi və redaksiyanı tərk elədi.  

Yoldaşları bu gənc yazarı göndərdiyi ikinci yazısıyla bağlı söz - söhbətə tuturdular. O isə ilk dəfəki qədər olmasa da bir az çəkincəli qüruru ilə “Hər şey 

yaxşı olacaq” deyə ona yönələn xitabi müraciətləri cavablandırırdı. Görək də... 

Kitabın vərəqləri kimi günlər də çevilirdi, hər gün bir səhifəyə barəbərdir, oxusan da oxumasan da səhifə zamanın əliylə çevriləcəkdir. Beləliklə növbəti 

səhifəyə - qəzetin ikinci nəşrinə gəlib çatdıq.  

İçində bir az həyəcan, bir az qorxu, bir azcıq da sevinməyə hazırmış emosianallığı olan bu gənc sinifə daxil olan kimi dərhal yeni nömrənin üzərinə şığıyır. 

Nömrə artıq onun əlindədir. Kabus qəzeti vərəqləyir. Nəhayət bu dəfə sevindirirci hal olaraq öz şeirini orijinal adıyla tapır. Düşünür ki, onun bir neçə gün 

öncə  işlətdiyi kəlmələr redaksiyanın ağlını başına yığmışdır. Bundan sonra yoldaşlarını da başına toplayıb  öz şeirini bir nəfəsə onlara qiraət etdi. Qrup 

yoldaşları isə fəxarət hissi ilə Kabusu dinləyirdilər. Birinci misra, ikinic misra, üçüncü, dördüncü... on birinci və qurtardı. Kabus görünür bu dəfə də nədənsə 

narahatdır - Şeirində yenə düzəliş olunmuşdu. Özü də şeirdə. Sən demə hörmətli redaksiya heyətində şairlər də varmış(Axı yoxdur). Bunu isə Kabusun 

özündən başqa heç kəs bilmirdi. Elə isə kabus öz təssübkeşliyini kiçildərək onu təzahürdə təccəssüm tapmasına imkan vermədi. Ancaq növbəti xəta artıq 

onu coşdurmuşdu. – Bəli! Ardıcıl ikinci dəfə müəllif hüquqları pozulduğu açıq aşkar bəlli idi. Alt titulda yenə başqa bir tələbənin adı yazılmışdı. Kabus 

bunu gördükdə hirsindən yerə - göyə sığmırdı. Əsəbini içində boğmaq üçün vuruşarkən özünü redsaksiya çatdırdı. Bu dəfə hislərini cilovlayacağını söz 

vermişdi ki, tamahül elə səni redaksiyada sərbəst buraxacam onda nə isəyirsən edərsən. Özünü alicənablıqdan uzaqlaşdırmaq qərarına gələn gənc yazar - 

tələbə Kabus qapını hikkəylə açıb içəri daxil oldu və əlindəki qəzeti birbaşa Baş redaktorun masası üzərinə möhkəm çırpdı. Bundan ehtiyata gələn Müxbirə 

xanım və Baş redaktorun hər ikisi qorxmuşdular. 

- - Nə olub, niyə belə edirsən ay bala. (artıq göründüyü kimi “siz”, “suz” şəkilçiləri bala – bulaya çevrilmişdi)  

- - Oxuyun bu şeiri - Kabus qəzeti masanın üzərinə çırpdıqdan sonra Baş redaktora xitabən dedi. 

O Kabusun şeirini oxuyandan sonra başını yuxarı qaldırdı: 

- - Hə Tural oxudum, nə olub ki, necə yazmısan elə də vermişik də. Görürsən sən istədin deyə şeirin adını da dəyişmədik. 

Baş redaktorun dilə gətirmiş olduğu “Tural” həmən o titul yerindəki ad idi. Yəni Kabusun yazısınından xəbərsiz olan hansısa bir tələbənin. Ona görə də Baş 

redaktor xanımın söylədiyi ad Kabusu əsəbində gülməyə vadar etməyə bilməzdi. Onlara tamaşa edən Müxbirə xanımın yaddaşı deyəsən nisbətən güclü idi. 

O Tural adını eşidəndə Kabusun redaksiyaya niyə bu cür hirsli, vəə qərəzli şəkildə təşrif buyurduğunu anlamışdı: “Bu tələbənin adı Tural deyil. Görünür 

adında yenə səhvə yol vermişik”. Bu sözlərdən sonra Baş redaktor adi bir tələbənin qarşısında utandığından qızarmağa başladı. Ancaq ani artistlik bacarığı 

onu bu bəladan qurtarmışdı:  

- Aha aydındır. Onda sən belə elə, növbəti say üçün ən gözəl hansı yazıların varsa bir iksini gətir bütöv bir səhifəni sənə həsr edəcəyik, sən də bizim 

təqsirimizdən keçərsən oldumu? Doğrusu Baş redaktorun bu təklifi Kabusun işinə yarayırdı. Çünki, bütöv bir səhifənin ona verilməsi böyük və hər an ələ 

keçməyən bir fürsətdir.  

- - Yaxşı... 

 

 

“Düşünürsünüz ki, Kabus təslim olub, o öz sözünün üstündən xətt çəkib?  Yox! Kabus son olaraq söylədiyi o “Yaxşı” kəlməsinin altında əslində böyük bir 

təbliğatın planını gizlədirdi. Bu təbliğatın məğzini bilmək istəyirsiniz? Elə isə oxumağa davam edin. Bəlkə bu zaman gənc yazar tələbənin adını niyə Kabus 

qoyduğumu da anlayacaqsınız”.  

 

Kabus dərsdən çıxıb evinə yollandı. Mənzilə daxil olan kimi öz otağına keçib kompyuter arxasında əyləşdi və Aparatı işə salıb internetə qoşuldu. Həmin 

vaxtlar ölkənin tanınmış ən güclü tənqidçi jurnalistlərindən  biri Kabusun tanışı idi. Bir dəfəsində hansısa tədbirdə əyani görüşləri. Kabus həmin jurnalistin 

@mail ünvanına yazmağa başladı. 

- - Salam. Ümidvaram ki, yaxşısınız. Sizdən bir istəyim var, olarmı? 

- - Salam, çox sağol. Əlbəttə olar, buyur de. 

- - Mənə sizinin bu günə qədər yazdığınız ən gözəl köşə yazılarınızdan biri lazımdır. Elə yazı olsun ki, peşəkar həmkarlarınız belə onda bir səhv tutmuş 

olmasınlar. 

- - Təbii, göndərərəm. Ancaq nəyə görə lazımdır. Əgər sirr deyilsə bilmək olarmı? 

- - Yox, sirr deyil. Belə ki, mən bir - iki dəfə, dah doğrusu elə iki dəfə  Universitetimizin qəzetində yazılarımı verdim, onlar isə həm yazılarımın adlarını 

dəyişdirdilər, müəllif  hüquqlarını pozaraq titulu başqalarının adına urcah elədilər, və ən əsası, sizdən məqaləni istəməyimə səbəb olan bir xətaya yol 

verdilər. 

- - De görək, ürəyimi partlatma. 

- - Onlar sadəcə mənim yazılarımda, hətta şeirimdə belə gərəksiz səhvlər tapıb, ixtisarlar edib, özlərindən cümlələr soxuşdurublar.  

- - Əslində onların bunu etməsi normal haldır, axı sən hələ peşəkar deyilsən, yazarlığa yeni başlamış sayılırsan.  

- - Bunu onlar da mənə söyləmişdilər, və təbii ki, mən də özümü peşəkar biri hesab etmirəm. Amma o redaksiyaya sübut edəcəyəm ki, etdikləri bu cür əməllər 

lazımsız və yersizdir. 

- - Sən nəyi nəzərdə tutursan? 

- - Hər yazıda yalançı səhv aşkar etmələrini.  

- - Hə! Bax indi mənə aydın oldu. Deməli sən mənim yazımı onlara veəcəksən, və bu yazıda da bir səhv, əlavələr edilərsə bunu göstərib xətalarını 

bildirəcəksən. 

- - Təkcə bildirməyəcəm, əgər mən istədiyim olsa sizin yalnış yolla təhrif olunmuş yazınızı sizin özününzə göstərəcəm. Düşünürəm ki, sizin kimi, neçə illik 

stajyora bu heçdə xoş təəssürat bağışlamayacaq. Elə deyilmi? 

- - Haqlısan. Elədir. Başqası olsa nəinki mən, heç bir tənqitçı jurnalist öz yazısını bu cürə risk edib sənin kimi həvəskar  bir yazara öz istəklərini reallaşdırmaq 

üçün verməzdi. Ancaq mən səni daha yaxşı tanıyıram. Və hər şeyin söyləndiyi kimi də olacağına inanıram. Mən də sənə söz verirəm ki, o redaksiya mənim 

yazımı dəyişdirsə cavab olaraq məqalə yazıb bütün respublikada onları rüsvay edəcəm.  

- - Oldu mən sizinlə əaqə saxlayacam.  

Bu virtual söhbətin ardından jurnalist Kabusa öz yazılarından birini göndərdi. Bundan sonra hücuma keçmək lazım idi. İntiqam hücumuna. Görünür o Baş 

redaktorun vəd etdiyi, yalan, ya doğru çıxacağı bəlli olmayan “Bütöv bir səhifə” məsələsi həvəskar yazarın nəfsini əlindən almamışdı. Sabahsı gün Kabus 

əlində həmin tənqitçinin yazısını tutaraq Redaksiyaya yollandı. Bu dəfə özü artistik etmək qərarına gəlib mülayim davranışla qapını döyüb, sonra içəri daxil 

oldu. Baş redaktor və onun rəfiqəsi Müxbirə xanım Kabusu gülərüzlə qarşılayırdılar. Gənc yazar məsələni “Çin səddi”nə çevirmədən arasında Peşəkar 

Tənqitçi Jurnalistin məqaləsinin də yer aldığı bir neçə yazını Baş redaktorun masası üzərinə qoydu. 

- - Budur bir neçə yazım,  ümidvaram ki, bunların hamısı birlikdə dediyiniz kimi bütöv bir səhifəni tutacaq. 

Müxbirlə Baş redaktor kağızlardakı yazıları gözəyarı nəzərdən keçirdilər. Və müxbir həmkarını qabaqlayaraq dedi: 

- - Narahat olma. Kabus. Gələn sayımızda hər şey istədiyin kimi olacaq. 

- - Bilirsiniz, nədənsə mən həqiqətən də bu səfərimdə hər şeyin mənim istədiyim kimi olacağına inanıram. Kabusun dediklərinin altında yenə mətnaltı bir 

məna gizlənirdi. Adı üstündə, mətnaltı və nə Baş redaktor, nə də Müxbirə xanım yenə bir şey anlamayaraq adəti üzrə gülümsəyib təbəssüm nümayiş 

etdirdilər.  

Redaksiyanın qapısından bu dəfəki çıxış önəmli bir xüsusiyyət daşıyırdı. Sanki arxasınca böyük inam, və qələbə ordusu aprırdı. Çünki, bu çıxışın növbəti 

qayıdışı öncəkilərdən fərqli olacaqdı. Kabus redaksiyaya baş çəkmək üçün dərdsən bir neçə dəqiqəlik icazə almışdı. Və bir müddət sonra o sinfinə keçdi. 

Onun bu məsələsindən digər tələbə yoldaşları ilə bərabər artıq müəllim də xəbərdar olmuşdu.  

Müəllim:  

- - Onların başına açdıqları oyunları yoldaşların mənə danışdılar. Kabus! Olar sənə bir sual verim? 

Kabus çox gümrah şəkildə yerindən söylədi: 

- - Əlbəttə buyurun. 

- - Ay bala niyə hələ də onlara yazı verirsən? Gördün ki, məsuliyyətdən kanar iş görüblər, ancaq sən yenə onlara ümid bağlayırsan. Kabus bu zaman anladı ki, 

bir müddət öncə redaksiyanın ona qarşı göstərdiyi  haqsızlıqları yoldaşlarından gizlədə bilməyib. Axı qəzeti təkcə o oxumurdu, və onu tanıyanlar ən azından 

bilməli idilər ki, alt titulda nə, kimin adı yazılıb. Buna baxmayaraq gənc yazar tələbə  öz planını kiməsə açıb söyləmək niyyətində də deyil idi. Elə isə fərqli 

bir cavabdan istifadə etməli oldu: 

- - Atalar üçdən deyiblər müəllim. Bu üçüncü müraciətimdə, əgər bir də belə xətaya yol verilsə, bütün redaksiyanın başı ağrıyacaq. Kabusun özündən razı 

halda danışığı həmin vəziyyətdə çox da inandırıcı görsənmirdi. Haqlı idilər. Kim inanar ki? Amma müəllim etməyib tənbəllik daha bir sualını ünvanladı: 

- - Bilmək olar neyniyəcəksən? Bəlkə o boyda redaksiya heyətini tamamilə işdən kənarlaşdıracaqsan hə? 

- - Hamısını yox. - Kabus müəllimə bir qədər yaxınlaşıb astadan: baş redaktorla, müxbiri - dedi.  

“Eşitdiniz yoldaşlar, qrup yoldaşınız Baş redaktorla, müxbiri işdən qovdurcaq” deyib qəhqəhə ilə gülməyə başaldı. Kabusa inamı az olan digər tələbə 

yoldaşları da müəllimə qoşulub gülürdülər. Kabus öz sakitliyini, və qamətini pozmadan Müəllimə cavabını belə verdi:  

- - Bəs  mən onları səhvləri ucbatından işdən kənarlaşdırmağa nail olsam, və ardından da sizin Universitetdən kənarlaşdırılmağınıza vəsilə olmaq istəsəm 

necə, onda mənim gücümə, arxa dayağıma inanarsınız? Bu cavabdan sonra havayla təmasda olan ağ - sarı rəngli kinayəli təbəssümlər bir anda yuvalarında 

gizlənmişdilər.  

Həmin gündən sonra Müəllim artıq Kabusa bir söz belə deməyə cürət etmirdi, hətta ondan çəkinirdi desəm inanmalısınız. Tələbələrin qüdrəti də beləcə 

qorxuducu ola bilir - sadəcə dərin hiddətdən doğan gözlənilməz çəkincəli vəziyyət... 

Kitabın sonlarına yaxın günlərin vərəqləri çevrilməkdə idi. Sona bir – iki səhifə qalmış, əsas məqamın vaxtı çatmışdı. Bəli! Kabus özünün də bir qədər 

həyacanlandığı o görüşə yollandı - Redaksiya heyəti ilə görüşə. Qapı döyüldü.  Baş redaktor və Müxbirə xanımın görən gözləri Böyük bir Kabausun 

kölgəsinə qapandı. Bu gənc yazar onlar üçün həqiqətən də bir “kabus”a çevrilmişdi. Nəinki onlar, hətta redaksiyanın digər işçiləri də ondan çəkinməyə 

başlamışdılar. Kabus artıq kəlmə işlətmədən bir az sonra siniflərə paylanacaq yeni nömrə qəzetlər toplusuna əlini uzatdı və onların arasında birini siyirib 

özünə çəkdi. Kabus adəti üzrə özünüə vəd edilən bütöv bir səhifəni, oradakı bütün yazılarını görmək arzusuyla elə oradaca vərəqləməyə başladı. Budur! İlk 

başdakı yazıdan istədiyi səhifəyə çatdığını anladı. İlk yazı Kabusun özünə məxsus idi. İkinci isə Tənqidçi Jurnalistin ona verdiyi yazı olmuşdu. Bəs sonra... 

“Bu mənim yazım deyil, bu da  buda buda... - Kabus hirsli şəkildə ancaq sakit tərzdə başını qadırıb Baş rdaktora sarı baxdı: 

 - Bu nədir? 

- - Nə nədir? 

- - Siz deyəsən mənimlə oyun oynuyursunuz? Bəs demişdiniz bütün səhifə, burada isə cəmi ikicə yazım yer alıb.  

- - Bizə icazə  vermədilər - Baş redaktor məzlum sifət almışdı. Elə Müxbirə xanım da. 

- - Eybi yoxdur. Heç olmasa müəllifin adını düz yazmısınız. Şükür İlahi! 

- - Hə, adını mən söylədim. - İti yaddaşı olan Müxbirə xanım cavab verdi. 

- - Lap yaxşı. İndi icazə verin bunları oxuyum, əgər yenə düzəliş etmisinzsə məndən inciməyin, sizi şikayət edəcəm. Hər zaman adi gözlə baxdığı bir 

tələbənin redaksiyada meydan oxuması həmin Baş redaktor xanımı nəhayət ki, özündən çıxardı. 

- - Artıq həddini aşmısanha cavan oğlan. Ümumiyyətlə sən kisən axı hə? 

- - Mən Kabusam!.. 

- - Hm. Gülməlidire. Sən bizə heç bir şey edə bilməzsən. Tutalım ki, bəli, bu yazılarında da düzəliş etmişəm. Ay bala yaza bilmirsən, biz də düzəliş edirik ki, 

gözəl çıxsın də.  

- - Mən elə bunu gözləyirdim. Neynək, elə siz də gözləyin, yaxın zamanda təsirin əks-təsirə bərabər olduğunun şahidi olacaqsınız.  

- - Yeri get işinlə məşğul olə! Baş redaktorun bu danışığından ilhama gələn Müxbirə xanım da dilləndi:  

- - Düz deyir get dərslərini oxu və ümumiyyətlə bir də bizim redaksiyamıza ayaq basma. 

- - Deməli belə oldu?! Yaxşı, mənə da Kabus deyərlər. Yadınızdan çıxarmayın. Mən sizə iş görmək naminə yalançı təhriflər düzəltməyin nə olduğunu 

göstərəcəm. Bunu deyib məkanı tərk edən Kabus dərsdən tez çıxıb əlindəki qəzetlə bir başa həmin köşə yazısının əsl sahibinin - məşhur Tənqidçi Junalistin 

iş yerinə yollandı. 



Qarşılıqsız sevgi                                     Rüfət Soltan 

 
Bir az öncə öz yazısını oxuyan Tənqidçi Jurnalist qəzeti Kabusa geri qaytardı və həmin redaksiyanı buna görə bütün xalq içində rüsvay edəcəyini bir daha 

dilinə gətirdi. Əslində bu Kabus üçün heç də səmərəli iş deyildi. Çünki, Tənqidçi Jurnalist redaksiya haqqında mənfi təsirli yazılar yazmış olsa,  o həmçinin 

Universitetin adına xələl yetirmiş olacaq. Onun üçün də Kabus Tənqidçi Jurnalistdən bunu etməməsini xahiş etmişdi. Yazısının adi jurnalistlər trərəfindən 

təhrif olunmasına qarşı çox həssas davranan Tənqidçinin isə cavabı belə oldu: 

- - Düzü mən onların bunu edəcəyinə inanmırdım. Madam ki, belədir, mən bunu tək özümə yox, jurnalistika sənətinə edilən hörmətsizlik kimi qəbul edirəm. 

Buna görə də Baş redaktorla, Müxbirə xanım üçün müəyyən tədbirlər görülməsini sizin rəhbərlikdən tələb edəcəm. Görününr onlar mənim kim olduğumdan 

xəbərsizdirlər.  

- - Tanımış olarlar, sadəcə mən onlara bu barədə heçnə deməmişəm.  

- - Bunun məsələyə heç bir aidiyyatı yoxdur. Yadında saxla oğlum, sənə qarşı diqqətsiz və laqeyd olanlar sənin nəsə əldə etməyini gözləyirlər: Maddi imkan, 

mənəvi yüksəliş, uğur, yaxud şöhrət. Bax onda sənin çəkdiyin şəkillərə 5 dəfə baxacaq, yazdığın yazıları, şeirləri 10 dəfə oxuyacaq, səsləndirdiyin mahnını 

20 dəfə dinləyəcək, sənin həyatınla isə bəlkə hər an maraqlanacaqlar. Anladınmı məni? Əsl peşəkar sənədini sevən, onunla yaşayan  heç vaxt müəllifin kim 

olduğunu bilmədən da yazıları yoxlayarkən suyektiv düşünən, lakin obyektiv olmağı bacarmalıdır.  Mən yalnız sənin xətrin üçün bunu edirəm. Başa 

düşürəm ki, mənim onlara qarşı məqalə yazmağın sənə görə heç də yaxşı olmayacaq. Ona görə də mən sizin Universitetin Rektoru ilə şəxsən danışmağı 

qərara almışam. 

“Tənqidçi mənim oxuduğum Universiteti öyrənəndə üzünə təbəssüm gəlmişdi. Bunun səbəbini ondan soruşduqda isə cənab Rektorumuzu tanıdığını, onunla 

illərdir dost olduqlarını fəxrlə dilə gətirməkdən çəkinməmişdi.”  

- - Lap yaxşı, sabah sizin Universitetinizə qonaq gəlib cənab Rektorla görüşəcəm. Bu Baş redaktor və Müxbirə xanımı isə xahiş edəcəm ki, sizin Universitetin 

redaksiya şöbəsindən kənarlaşdırsınlar. Bu qədər sadə. Rektorunuz da bu cür məsələlərə həssas biridir. Bunu hətta sənin kimi adi bir tələbədən öyrənsə belə 

onları işdən uzaqlaşdıra bilər. Mən köhnə dostuma yaxşı bələdəm. Sadəcə neçə vaxtdır onu görmək istəyirdim, əlimə bir səbəb düşmüşkən gəlib özüm 

görüşərəm rektorla.  

- - Əslində, Tənqidçi müəllim, mən istəmirəm onların çörəyinə bais olum... 

- - O nə deməkdir, belələridir də sənin kimi gənc həvəskarları yüksəlməyə qoymayan. Əzizim Kabus, mən də gənc illərimdə ilk dəfə yazımı qəzetə verən 

vaxtı sənin başına gələnlərin oxşarını yaşamışam. Bir qəzetdə müəllifin adının və yazısının yer almasının gələcəkdə peşəkar bir yazar, tənqidçi və ya 

jurnalist olmaq üçün nə qədər stimulverici bir vasitə olduğunu bilirəm. 

- - Mən buna şübhə etmirəm. 

- - Deməyim oldur ki, redaksiya işçisinin diqqət verməli olduğu ən önəmli şey məsuliyyət hissinin nə olduğunu dərk etməkdir. Əks halda hər şey alt - üst olur. 

Nə sən qazanırsan, nə də onlar. Anladınmı məni? Mən sənə dəstək olacam və yazılarının nümyiş olunması üçün köməklik göstərəcəm. Çünki, gələcək nəsil 

yazarlara təkan vermək bizim borcumuzdur. Bunun üçün sizə təkcə silah yox, həm də sizi müdafiə etmək üçün bu cür maneələri aradan qaldırmaq lazımdır. 

Və mən sabah Universitetə gəlib məsələni qaydasına qoyacam. Anladınmı məni? 

- - Təbii, təbii, anladım. 

 

Kitabın sonuncu səhifəsinə yetişdik.  

Həmin gün, yəni iki dostun – Tənqidçi ilə Rektorun görüşdüyü vədə səhifəmizdə yer alıb. Kabus o gün özünü daha rahat hiss edirdi. Tənəffüz vaxtı dəhlizdə 

tələbə yoldaşları ilə söhbət edərkən, gedib Baş redaktora və Müxbirə xanıma “Şad” xəbəri vermək istəsə də bunu etmək nədənsə içindən gəlmirdi, çünki o 

zaman özünü insafsız kimi görəcəkdi.  Bir az düşündükdən sonra qərar verdi və sadəcə redaksiyaya baş çəkmək bəhanəsi altında ora yollandı. Adəti üzrə 

Baş redaktor və Müxbirə xanım işləri ilə məşğul idilər. Otağa daxil olan Kabusu görən Baş redaktor: 

- - Sən nə... 

- - Nç, nç, - deyə Kabus onun cümləsini yarımçıq saxladı. - Sizə bir xəbərim var. 

- - Müxbirə xanım: Nə  istiyirsən axı?! 

- - Artıq heçnə, sadəcə demək istəyirəm ki, hazırlaşın, qovulacaqsınız. - Kabus Sonda “Qovulacaqsınız” kəlməsini elə mülayim obrazda söylədi ki, alovun 

üstünə tökülən mayeyə bənzəyirdi. Ancaq bu maye Benzin iyi verirdi... 

Kabusun bu dediklərinin ardından redaksiya şöbəsində dərin qəhqəhələrlə müşaiyət olunan gülüşlər qulaq batırırdı. Təbii, qeyri-leqal bir sitata niyə də 

gülməsinlər?. Bu an ciddiliyi özünə rəva bilməyən Kabus da onlara qoşuldu. Kim kimə, kim nəyə güldüyündən xəbərsiz və şübhəli  vəziyyətə düşmüşdü. Ta 

ki, Reallıq qapını döyüncə. İçəri daxil olan Reallıq Baş redaktorun və Müxbirə xanımın, habelə bayaqdandır gülüşən digər işçilərin səsini bir anda 

kəsmişdi... 

 

 

  Bəli! Kabus əlində yazıları ilə Universitetin redaksiyasına sarı yollandı, içəri daxil olub oranın Yeni Baş redaktoruna və Yeni Müxbirə xanımına əlindəki 

yazılarla dolu bir neçə kağızı təqdim etdi və bir müddət gözlədi qəzet işıq üzü görəndə isə Kabus sinif otağına keçib Müəllimin ona doğru ehtiyyatlı 

baxışları altında qəzeti götürdü. Qəzeti əlinə alan zaman... Yox bu dəfə vərəqləmədi. Çünki, artıq Kabus adlı, Universiteti daxilində tanınmış bu yazar, hər 

dəfə qəzeti əlinə alanda özünün yazıları ilə dolu bütöv bir səhifə onun seçmiş olduğu bir rəqəmlə işarələnmişdi... 

Rüfət Soltan 

Personajlar: 

 Kabus 

 Baş redaktor 

 Müxbirə xanım 

 Tənqidçi jurnalist 

 Müəllim 

 Rektor, Yeni Baş redaktor, Yeni müxbirə xanım 

 Reallıq 

.. Sonra ağlamağa başladım. 

 

... Sonra ağlamağa başladım. 

Çünki, gülməyə çalışırdım.. Necə alınıb, yalançı kontrasta boyanmış süni gülüşə bənzəmir ki?! Ürəyim 

ağlayır, barı üzüm gülsün deyə düşünmüşdüm. Artıq gülüş artistinə də çevrilmişəm son zamanlar xəbərin 

olsun.  Gözlərimin kənarları vaxtsız qırışmış, çöhrəm nə qədər eybəcərdir!.. Şəkli çəkən dostuma da 

salamlar, bunun üçün böyük ürək lazımdır. Halal olsun ona. Başqası olsa ağlardı bəlkə də. Ancaq mən 

yenə də güləcəkdim. O qədər yersiz, axmaqyana özünəzülm adətinə qurşanmışam ki, üzdə gülüş mənim 

üçün bir növ birbaşa bağlantıya çevrilib. Yalan deyirəm, heç ürəyim falan da ağlamır. Yox, heç gülmür də. 

Sadəcə lazım gələndə..! Məncə hər kəsdə belədir. Ömür boyu ürəkmi ağlayar?! Əgər səhvim varsa qoy 

ahıllılar məni qınasınlar. Həyata qarşı üsyan ki, etmirəm. Yaxud sevgidə, dolanışıqda, sağlılıqda itirən 

tərəf olduğumuz təqdirdə qədərimizi yazan uca Tanrıya üsyan?!. Bu sadəcə geri zəkalılığa söykənən 

iradəsizlik sindromudur. Uşaq ikən hər xəstəliyin tədaviəsi var deyərdilər, mən heç fikir vermirdim, axı 

xəstə deyildim. (Yox bir dəfə əməliyyat olunmuşam axı). Böyüdükcə ahəstə-ahəstə hər şeyi anlayırdım. 

Hər dəfəsində də bir alim zərurətən hansısa xəstəliyə qarşı yeni müalicə üsulu kəşf edib deyə xəbər 

yayılırdı ictimaiyyətə, keyfiyyətli kəşfdirsə qısa bir müddətdə cəmiyyəti əhatə edirdi. Son zamanlar isə 

gəldiyim yekun, bəli yekun nəticə o oldu ki, sağala bilməyəcək xətəlik yoxdur, sadəcə müalicəsi 

tapılmayanı ola bilər, bu qədər. Fiziki sağlamlığımız, belə bir təəssüratdır. Mənəviyyatımız da elə 

həmçinin... Söhbəti hərrədib fırladıb onun üzərinə gətirmək istiyirəm ki, bax bu sindrom çevrilişi 

iradəsizlikdə necə tüğyan edəcək? Buna qarşılıq həkimimiz kim və yaxud kimlərsəmidir? Özümüz ola 

bilərikmi, hərgah olsaq nə zamansa yanıldığımız an olacaq. Uca Yaradan! Sənə layiq bəndələrindən et bizi 

ya Rəbb! Bilirəm, qəlbi, ruhu, nəfsi xəstə olan bəndələrin sənin Cənnətinə yaraşmırlar. Biz başımız, 

belimiz, fizioloji tərəfdən ürəyimiz, ümumən canımız ağrıyarkən ilk öncə düşüncələrimizə sığınırıq, sonra 

avtomatik peyda olan istəyimizə söykənib gözləyirik, ardınca isə o bizə xoş gəlir və ona tabe oluruq, bu 

istiqamət bizi həkimə doğru aparır. Həkim isə öz tədaviəsini bəxş edərək, bizə nicat tapmaqda yardımçı 

olur. Mənəviyyat vücudumuz(Ruhumuz, nəfsimiz) hər hansı bir xələl qazandıqda isə imanlı birisi 

düşüncələrinə, doğru hesab etdiyi(təbii ki, doğrudur) istəyinə, sonra isə həkimə müraciətdə tapınır: 

İbadətə baş vuraraq, əllərini havaya qaldırır: “Allahım sən mənim bəsirət gözümü aç, mənə iradə bəxş 

et” deyə... 

“Göz yaşları” 

Çox qəribə tale yükü haqlıyıb məni...  

Bir ağac vardı, qocaman bir budağa sahib qılınmışdı. Bir quş isə göylərdə şaxə vuran ağacdələn. Hər gün 

kənarlarda - təbiəti gəzər, sonda qayıdıb bu budağa sığınardı. Onunla söhbətlər yürüdür, arabir 

mübahisələri də tüğyana verirdilər. Bəzən o danışır ağacdələn isə sadəcə dinləyirdi, bəzən isə o danışır 

ağacdələn səbəbsiz yerə onu dimdikləyib yaralıyırdı. Bəzən isə heç bir məntiqə sığmayan əsəbini ucuza 

satıb fərqinə varmadan onu daha çox yaraladığını görməz olmuşdu. Bir gün şahidi oldu ki, üzərində yuva 

qurduğu, həmyoldaşı, həmsöhbəti olduğu budağdan yaş damcıları axır. O ağlayırdı. Ağacdələn isə elə hey 

nədənsiz davranışlarıyla ona daha da böyük zərbə vurduğunu görməyəcək qədər kor olmuşdu. Özündən 

soruşur: Belə dostmu olar? Həmin budaqdan heç zaman yarpaq yerə düşməzdi, görünür nadir hadisə baş 

vermişdi. Bunu görüb dərhal aşağı qanad saldı ki, yerə düşən bir - iki yarpağı götürüb heç olmazsa 

yuvasına yığar, kiçik evini daha da gözəlləşdirər. Eləcə budağın aşağısına, yerə sarı enmişdi ki, qanadları, 

üzərilərinə düşən kiçik damcıları hiss etməyə başladı. Bax o zaman uzun müddətdir, bir – birilərinə bağlı 

yaşadığı bir budağda iz qoyduğunu anlamışdı ağacdələn. Bunu görüncə qanadlı yoldaşın gözləri biixtiyari 

parıltıya qərq oldu, çəmənliyin torpağı isə göz yaşına tuş gəlmişdi. Ən azından özünü haqlayan acı 

peşmançılığın nə yaxşı ki, tədavi olunacağına inanmışdı. Əcaba yaralanmış budağın kədərinin qarşısını ala 

biləcəyəkdimi?  Bax bu, zavallı quşcığazı çox düşündürürdü. Sonda qərara gəldi ki, üstünü örtən 

lələklərindən bir neçəsini qoparsa onları bir tənzif vasitəsi qismində istifadə edib səbəbkarı olduğu kiçik 

yaranı sağalda bilər. Belə də etdi... Ancaq lələklərini dimdiyinə aldıqdan sonra uça bilməyəcəyini 

anlamışdı o an... 

Tez bir zamanda yuxarı qanad çalıb o budağı - dostunu, canımı, axan şırədən(onun göz yaşları) xilas 

edəcəkdi. Çox cəhd elədi, amma ki, bir arşın belə yüksəyə qalxmağa nail ola bilmirdi. İndi isə bu balaca 

quşcığaz da göz yaşı tökürdü. Eyni anda yoldaşının göz büllurlarını  üzərinə damcıladırdı, o yaşları - 

təbiətdə var olan möcüz ağac şirəsini torpağa belə qısqanırdı. Bədəni islaq vəziyyətə gəlmişdi. Artıq 

lələkləri yerində olsa belə uça bilməsi bir müddət mümkünsüz sayılırdı. Beləliklə onların hər ikisi 

ağlayırdılar. Bir çarə olmalıydı bu dərdə.  Yox! Mümkün deyil!..  

Lakin, ümidlərin tükənəcəyi bir vaxtda, inam atəşinin sönməyə yaxınlaşdığı ərəfədə yeni bir hadisəyə 

şahid oldu ikisi də: Bir müddət ağlaşmaların ardından budağın yaralanmış hissəsi qərtməklə əvəz 

olunmuşdu. Onun göz yaşları dayandıqdan sonra  bir zaman məsafəsi daha keçdi və ağacdələnin 

tamamilə yaşdan qurumuş zərif geyimi də yeniləndi artıq - qanadları yeni lələklərin çıxmasıyla bərpa 

olunmuşdu. Artıq hər ikisi  də əvvəlki tək rəngarəng təcəssümə boyanmışdılar. Bir müddət uçmağı 

yadırğasa da yenidən bu uçuşu, səmaya qalxma hərəkətini böyük sevgiylə cəhd etməyə çalışdı və 

bacaracağı üzərə böyük sevinclə budağa sarı qanad qaldırdı. Görünür zaman tarixi, təkrar şəkildə onlara 

yaşatmışdı...  

 

“Bəzən bir yaxının səndən inciyərkən bu incikliyi bərpa etmək üçün tələsmək, əksinə hər şeyi kor qoya 

bilər. Zaman isə böyük qüvvədir, o bizə öyrətdi ki, gözlədikcə hər bir nəsnə ardıcıllıqla düşünülür, hər şey 

bərpa olunur, göz yaşları da beləliklə silinib yoxa qərq olunur. Nə xoşbəxtdir xoşbəxt olanlar...” 

 

R¿fət Soltan  

 


